
ment ou sans testament, toutes les soues chozes veignent à nos 
mains et à nostre guarde, jusques à tant que nos aurons letres 
dou duc des Veneciens ou dou baili qui sera en Hermenie des 
Yeneciens, et qi soient les letres d’ un d’ eaus séélées; si com 
aura ordené en celes letres le duc ou le baili, si sera faite de la 
choze deu mort. — Et ce entre deus Yeneciens ou plusours sera 
contens en nostre terre, le baili des Veneciens qui sera en Herme­
nie faze la raison. Et se contens sera entre Veneciens et Ermins 
ou homes d’ autre nation qui n’ en soient Veneciens, ou ce 1 face 
laresin ou sane ou meurtre, la rayson de ce en la nostre royal 
cort ce face ensement. Et si entre le Veneciens che les deus par­
ties soient Venetiens, se face mort ou sane ou laresin, la raizon 
de ce en la nostre roial cort se face. Et ce conténs sera entre 
deus Veneciens, et que Veneciens ne soient à aoorder les ensem­
ble, par la rayzon de 1’ arcevesque de Sis s’ adressent. — Et les 
Veneciens seront tenus, se nul des Veneciens yssent de leur 
comun, tantos nos le feront à savoir: « Tel s’est partis de nostre 
comun, » et à nomer leur noms che nos les poissons savoir- — Et 
se Veneciens fassent nulle faute as homes demorantz à nostre 
terre, ou à autre stranger, le comun doat amender le doumage 
qui se ra2, sauve ceaux homes che ne demorent en Venise, ou en 
autre leuc que le poier s de Veneise non se^peut joindre: et que 
nulle de nostre mercandie 4 ne soit en alant avec Veneciens, et 
ne soit armé leing s de deniersde Veneciens, la defaute que« 
avendra, le comun ne sera riens tenu de payer nos, car nos et 
aus n’acorderons. Mais ce il avaient que 1’ ome entre arier ? au 
poier de Venecies, il nos doivent rendre T ome que nous soions 
payé de nostre domage. — Encement, ce nul home demorant en 
nostre terre ou à autres estrangeres voldrunt1 emprunter ou reco- 
mander deniers aux Veneciens, doivent fair primierement assa­
voir au baili de Venecien: se le baili dit que 1’ ome set bon et 
que il die: « Pruntés 1 li, ou recomandes, » il li empruntera, ou

1 chi face. doie aler au Yeneciens.
2 se fait. 5 lein.
3 pooir. 6 achi.
4 et elle riens de sa mercandise en 7 veulent.


